
значительно эффективнее и экономичнее, чем 

использование минерального азота. В конечном итоге этим 

способом можно обеспечить существенную экономию 

дорогостоящих и экологически опасных азотных удобрений. 

Shoniyozov Bobur Kaldarbayevich. 

Samarqant agroinnovatsiyalar va tadqiqotlar instituti katta o‘qituvchisi 

Xoldorova Rayhona Jo‘rabek qizi 
Samarqant agroinnovatsiyalar va tadqiqotlar instituti II-kurs talabasi 

 

KOVULNI EROZIYAGA UCHRAGAN TUPROQLAR SHAROITIDA HOSILDORLIGINI 

OSHIRISH YO’LLARI 
 

Annotasiya. Ilmiy tadqiqotlarimiz natijalari asosida Jizzax viloyati Zomin tumanining shartli sug‘orish eroziyasiga 
uchragan och tusli bo‘z tuproqlari sharoitiga kovul o‘stirishda  o‘g‘itlarni N100P75 kg/ga fonida kaliyli o‘g‘itlarni 50-100 

kg/ga me’yorlarida qo‘llanildi. 

Kalit so‘zlar. Sug‘orish eroziyasi, och tusli bo‘z tuproq,fosfor, kovul, azot, kaliyli o‘g‘it, tuproq, eroziya, qatlam, 

o‘simlik, oziq rejim, chiziqli. 

 

Абстрактный. По результатам наших научных исследований в светлоцветных сероземах Зоминского района 

Джизакской области, подверженных условно-ирригационной эрозии, мы использовали удобрения N100P75 кг/га и 

калийные удобрения из расчета 50-100 кг/га. 
Ключевые слова. Ирригационная эрозия, бледно-серозем, фосфор, калий, азот, калийные удобрения, почва, 

эрозия, слой, растение, питание, линейный. 

 

Abstract. Based on the results of our scientific research, we used N100P75 kg/ha fertilizers and potash fertilizers at the 
rate of 50-100 kg/ha in the light colored gray soils of the Zomin district of Jizzakh region subject to conditional irrigation 

erosion. 

Keywords. Irrigation erosion, pale gray soil, phosphorus, potassium, nitrogen, potassium fertilizer, soil, erosion, layer, 

plant, nutrition, linear. 

 

Kirish. Kovul dorivor o‘simlik bo‘lishi bilan bir qatorda 

oziq-ovqatda ham ishlatiladi. Kovulning g‘unchali novdalari, 

g‘unchalari, rivojlanayotgan mevalari sirka kislotasida marinovat 
qilinadi hamda oziq-ovqatda «kaperslar» nomi bilan mashhur 

dori-darmon ko‘rinishida foydalaniladi. Hindular kovulni kobra, 

kabra yoki kabarra nomlari bilan atashadi hamda o‘simlik 
organlari qo‘shib tayyorlangan oziq-ovqatlarni yoqtirib iste’mol 

qilishadi. Tabobatda pishgan mevasi, barglari, novda va ildiz 

po‘stlog‘i ishlatiladi 

O‘simlikning tabiiy zaxiralariga ziyon yetkazmagan holda, 
uning plantasiyalarini tashkil etish zarur. Buning uchun iyul-

noyabr oylarida o‘simlikning pishib yetilgan mevalari terib 

olinib, urug‘lari ajratiladi. Bir tup ko‘p yillik kovuldan 100 gr. 

Gacha urug‘ olinadi. Tikanli kovul o‘simligining plantasiyasini 
tashkil etish uchun 1 ga maydonga 3-4 kg urug‘ sarflanadi. 

Urug‘lar kuz yoki erta bahorda lalmi yoki qurg‘oqchil yerlarda 

stratifikasiya qilingan holda ekiladi. Urug‘larni stratifikasiya 

yoki skarifikasiya (urug‘ga ishlov berish) qilish orqali 
urug‘larning yuqori unuvchanligiga erishiladi. O‘simlikni 

ekishda, 1 ga maydonga 2x2 sxemada 4 kg (2500 dona) urug‘, 

1x2 sxemada 5000 dona ko‘chat sarflanadi. O’simlik lalmi 
yerlarda ekilganda, ko‘chatlarda 30% yo‘qotishni hisobga olib, 1 

ga maydon uchun 6500 dona ko‘chat ekilishi maqsadga muvofiq 

bo‘ladi. 

Eroziya jahonning ko‘pgina mamlakatlari (AQSh, Xitoy, 
Hindiston, Italiya va boshqa davlatlari) da keng tarqalgan. Suv 

eroziyasi ayniqsa sur o‘rmon, qora va kashtan tuproqlari 

zonalarida tayga –o‘rmon zonasining dehqonchilik tumanlarida, 

shuningdek tog‘li viloyatlarda ko‘proq uchraydi. Uning asosiy 
maydonlari Dnepr, Volga, Don, Dnestr, daryolarining o‘ng 

http://biosfera.uz/
https://avitsenna.uz/tag/tabobat

qirg‘og‘ida, O’rta Rus, Volin-Podolsk, Donesk, Volga bo‘yi, 

Klin-Dmitrovsk va Stavropol balandliklarida, qrim, Kavkaz, 

Karpat, Ural, Oltoy, O’rta Osiyoning tog‘li va tog‘ oldi 

rayonlarida rivojlangan. Shamol eroziyasi (deflyasiya) nam 
yetarli bo‘lmagan qurg‘oqchil viloyatlar (Shimoliy Qozog‘iston, 

Boshqirdiston, Stavropol va Krasnodar o‘lkalarida, Janubiy- 

Sharqiy Ukraina va Volga ortida, G’arbiy va Sharqiy Sibirning 

dasht zonalarida O’rta Osiyda) ayniqsa cho‘l va chala cho‘llar 
zonalarida, kuzatiladi. 

O’rta Osiyoning sug‘oriladigan dehqonchilik sharoitida 

tuproqning sug‘orish eroziyasi keng tarqalgan bo‘lib, u suv 

eroziyasining bir ko‘rinishidir. Sug‘orish eroziyasi deb qiyalik 
yerlardagi ekinlarni sug‘organda egatlarga taralgan suv tezligi 

oshishi natijasida tuproqning ustki unumdor mayda zarrachalar 

qismini oqizib ketishiga aytiladi. Yer nishabligi katta bo‘lgan 

yerlar o‘zlashtirilib paxtachilikda foydalana boshlashi natijasida 
keyingi yillarda ana shunday eroziya maydonlari ko‘payib 

bormoqda.  Sug‘orishda suv tuproq qatlami bilan ta’sir qilgani 

uchun eroziyaga aloqadordir. Sug‘orishda tuproqning buzilishi 

xarakteri bo‘yicha eroziya tekislikli, chiziqli va jarli bo‘ladi. 

Tekislikli eroziya deb tuproqning yuzasi tekislik bo‘yicha bir 

necha chiziqli buzilishga aytiladi, uning chuqurligi bir necha sm 

gacha bo‘ladi. Tuproqqa ishlov berganda chiziqli uyiqlar 

tekislanib ketadi. Chiziqli eroziya deb bir nechta mayda suv 
oqimlarining qo‘shilib katta kuchli irmoq ta’sirida tuproqda 

chuqur o‘yiqlar hosil qilib buzilishiga aytiladi, chuqurligi bir 

necha 10 sm gacha bo‘ladi. Ishlov berganda tekislanib, sezilarli 

o‘yiqlar qoladi va tuproq hosiladorligi kamayadi. 
Respublikamizning tabiiy sharoiti shundayki, barcha 

madaniylashgan tuproqlarda eroziya jarayoni vujudga kelishi va 

tarqalishi xavfi mavjud. Eroziya jarayonlari qishloq xo‘jaligi 

uchun qimmatli bo‘lgan yerlarning buzilishiga, tuproqdagi oziq 
moddalarning yuvilib ketishiga va uning suv-fizikaviy, 

agrokimyoviy, mikrobiologik xossalarining yomonlashuvi, 

tuproq unumdorligining pasayib ketishi, kovul hosildorligini 

kamaytiribgina qolmay, meva sifatining buzilishi, uning 
dorivorlik va oziq-ovqat uchun talabiga javob bermay qolishiga 

sababchi bo‘ladi. 

Eroziya ta’sirida bo‘z yerlarning tuprog‘ida moddalarning 

o‘rtacha yillik yuvilib ketish miqdori 100-150 t/ga tashkil qilgan, 
bunda 0,5-0,8 t/ga gumus, 100-150 kg/ga azot, 75-100 kg/ga 

fosfor yo‘qotilgan. Natijada gumus quvvatining qisqarishi, 

o‘simliklar ozuqaviy elementlarining yo‘qotilishi ro‘y beradi. 

Mahsuldor namlik zahirasi pasayadi, tuproqning suv-fizikaviy, 
agrokimyoviy va biologik xususityalari yomonlashadi. 

Dexqonchilikda sug‘oriladigan o‘simlik mevalarida egatlarning 

bosh qismida sug‘orish suvlari yuqori tezlikda oqishi natijasida, 

egatlarning yon-atiroflari va tubini yuvilishiga olib keladi va 
keyinchalik, oqim tezliginig pasayishi ta’sirida oqovadagi tuproq 

zarrachalari ma’lum oraliqdagi masofalarda cho‘ka boshlaydi va 

to‘planib qoladi. Bunday sharoitda sug‘orish suvlarini bir qismi 

oqovaga tashlab qo‘yilganda esa, ushbu tuproq zarrachalari 
kovul ekilgan maydon tuprog‘i tashqariga oqizilib ketiladi. 

Natijada, sug‘orish eroziyasi bir dalaning o‘zida turlicha 

unumdorlikka ega bo‘lgan tuproqlarni hosil qiladi (nishablikdagi 

tuproq barvaqt yetilsa, dalaning oqova to‘plangan adog‘idagisi 
esa, bir necha kun kechikib yetiladi), kovul hosilini kamaytiradi, 

meva sifatini pasaytiradi, kovul o‘simligiga solingan 

o‘g‘itlarning yuvilib ketishiga va butun bir dalada teks 
taqsimlanishiga, atrof-muxit va suv havzalarning kimyoviy 

moddalar  bilan ifloslanishiga sabab bo‘ladi. 

Ma’lumki, qishloq xo‘jalik ekinlarini sug‘orish jarayonida  

tuproq va oziq moddalarning yuvilib ketishiga, o‘simliklarni 
qishlab chiqqandagi tup soni, ya’ni qishlashga kirgan 

o‘simliklarni qanchasi qishki sovuqlar ta’sirida zararlanmay 

chiqqanligi va ularni ildiz tizimlarini o‘sishi, rivojlanishi va 

qamrab olgan o‘simlik hajmi kuchli ta’sir ko‘rsatadi. O‘z 

navbatida o‘simliklarning ildiz tizimlarini rivojlanish jadalligi, 

birnchi navbatda, kovulni oziq moddalar, ayniqsa, fosfor va kaliy 

bilan yetarlicha ta’minlanganligiga va kavulni o‘stirishda 

qo‘llanilgan agrotexnologik tadbirlarga bog‘liq bo‘ladi. Shuning 
uchun xam tadqiqotlarimizning asosiy maqsadi sug‘orish va 

shamol eroziyasidaga uchragan och tusli bo‘z tuproqlar 

sharoitida o‘stiriladigan kovulni tup sonini ko‘paytirish asosida 

eroziya jarayonlarini kamaytirish xamda meva hosili va sifatini 
oshirishni ta’minlovchi agrotexnologiyalarni ishlab chiqishga 

qaratildi. 

Materirallar va metadlar.  Ko‘rsatib o‘tilgan vazifalarni 

o‘rganish maqsadida olib borgan tajribalarimizda tadqiqot 
obyekti sifatida Jizzax viloyatida keng tarqalgan shartli sug‘orish 

eroziyasiga och tusli bo‘z tuproqlar sharoitida kavulga 100 kg/ga 

azot va 75 kg/ga fosfor fonida kaliyning 50-100 kg/ga me’yorlari 

olindi. 
Dala tajribalari Jizzax viloyati Zomin tumani “Soatov 

Furqat” fermer xo‘jaligining sug‘orish eroziyasi va shamol 

eroziyasiga uchragan och tusli bo‘z tuproqlari sharoitida 2023-

2024 yilardan beri o‘tkazilib kelinmoqda. Tuproqning mexanik 

tarkibi o‘rtacha yengil qumoq va qumloq, tajriba dalasining 

nishabligi 0,004 metr. Tajribada xar bir paykalcha maydoni  250 

m2, shundan xisobga olingani 125 m2, variantlar bir yarusda 

sexematik ravishda joylashtirilib, to‘rt takrorlikda o‘tkazilib, 
ilmiy tadqiqot ishlari Respublikamizdagi ilmiy-tadqiqot 

muassasalarining  uslubiy qo‘llanmalari va tavsiyalari bo‘yicha 

olib borildi. 

Tajriba dalasida fosforli o‘g‘itlarning yillik me’yorining (75 
kg/ga P2O5) -80% shudgor ostiga qolgan 20 % kovul urug‘larini 

ekish bilan bir vaqtda, kaliyning barcha yillik me’yori (50-100 

kg/ga K2O) shudgor ostiga azotli o‘g‘itlarning yillik me’yori 

(100 kg/ga N) teng ikkiga bo‘linib, o‘simlikning vegetasiya 
davrida berildi. Tajriba dalasi tuproqlarining agrokimyoviy va 

agrofizikaviy xossalari bo‘yicha kovul urug‘larining 

unuvchanligi, sovuqqa bardoshlik darajasi, o‘simlikning kuz-

qish-baxorgi davirlarda zararlanishi va siyraklashishi, 
qishlashgacha va qishlashdan keyingi tup soni, o‘simlikning 

o‘sishi va rivojlanishi xamda boshqa fenologik kuzatishlar va 

beometrik o‘lchashlar uslubiy qo‘llanmalari asosida amalga 

oshirildi. 
Natajalar va ularning taxlili. Ilmiy ishlarimzda sug‘orish 

eroziyasiga uchragan och tusli bo‘z tuproqlarda kovulni o‘sishi 

va rivojlanishi uchun tabiiy sharoit muxim bo‘lishiga 

qaramasdan, agrotexnik tadbirlar (yerni shudgorlash, ekishga 
tayyorlash va ekish, urg‘larni turli biokimyoviy vositalar bilan 

ishlash, sug‘orish, o‘g‘itlash va boshqalar) o‘simlikning 

rivojlanishiga sezilarli ta’sir ko‘rsatadi. Ushbu ta’sirni biz, kovul 

urug‘larni unib chiqishidan boshlab, o‘simlikning hosilini 
yig‘ishtirib olishgacha bo‘lgan barcha davrlarda ko‘rishimiz 

mumkin. 

Kovul urug‘lari ushbu xudud uchun tavsiya etilgan 

muddatlarda, tuproq namligi va xavo xaroratini etiborga olgan 
xolda ekilgan bo‘lishiga qaramasdan, dala tajribalarimizda kovul 

urug‘larining dala unuvchanligiga N100, P75  kg/ga fonida kaliyli 

o‘g‘itni 50-100 kg/ga me’yorlarida qo‘llash sezilarli ta’sir 

ko‘rsatganligi aniqlandi. 
Sug‘orish eroziyasiga uchragan och tusli bo‘z tuproqlar 

sharoitida kovul o‘stirishda qo‘llanilgan o‘g‘itlarning xar xil 

me’yorlari, kovul urg‘larining unuvchanligiga dalaning tuprog‘i 
yuvilmagan, kuchli yuvilgan va oqovo to‘plangan qisimlarida 

turlicha ta’sir ko‘rsatdi. Masalan, dalaning tuprog‘i yuvilmagan 

nazorat paykallarida ekilgan kovul urug‘larining unuvchanligi 

o‘rtacha 81.5-82.7 % ni tashkil etgan bo‘lsa, bu ko‘rsatkichlar 
dalaning tuprog‘i kuchli yuvilgan qismida 78.2-79.4 % ni va 

oqova natijasida tuproq to‘plangan-dalaning odog‘ qismida esa 

82.3-83.8 % ga teng bo‘lganligi kuzatildi. 

Xulosa. Tadqiqotlar natijalari asosida sug‘orish eroziyasiga 

uchragan bo‘z tuproqlar sharoitida N100, P75 kg/ga fonida kaliyli 

o‘g‘itlarni 50-100 kg/ga me’yorida qo‘llash kovul urug‘larini 

dala unuvchanligini 87,3-89,6 % ta’minlab, unib chiqqan 

o‘simliklarni qishlab chiqishini mos ravishda 91.9-95.8 % , eng 

kam miqdorda o‘simliklarni siyraklanishi (7.8-5.6 %) ta’minlab, 

kovulning keyingi rivojlanishiga ijobiy ta’sir ko‘rsatishi hisobga 

olindi 

